
ՀՀ կառավարության 07․07․2022թ թիվ 1017-Ա որոշման համաձայն Հայաստանի Հանրապետության սեփականությունը հանդիսացող՝ քաղաք Երևան, Շենգավիթ, Արշակունյաց պողոտա 65 հասցեում գտնվող անշարժ գույքից առանձնացված և որպես առանձին գույքային միավոր գրանցված քաղաք Երևան, Շենգավիթ, Մասիսի փողոց 1 հասցեում գտնվող 809.2 քառ. մետր մակերեսով մասնաշենքը, 16 քառ. մետր մակերեսով պահակատունը, 13 քառ. մետր մակերեսով պարիսպը և դրանց զբաղեցրած, օգտագործման ու սպասարկման համար անհրաժեշտ 0.181492 հա հողամասը (այսուհետ Գույք) հետ է վերցվել «Երևանի թիվ 1 արհեստագործական ուսումնարան» պետական ոչ առևտրային կազմակերպությունից և 3 տարի ժամկետով անհատույց օգտագործման իրավունքով ամրացվել է «Հեծանվային սպորտի օլիմպիական մանկապատանեկան մարզադպրոց» պետական ոչ առևտրային կազմակերպությանը (այսուհետ՝ Կազմակերպություն)։
Վերոնշյալ գործընթացը պայմանավորված է եղել ք․ Երևան Բագրատունյաց 48 հասցեում գտնվող Կազմակերպության մարզադպրոցի հիմնանորոգման ծրագրով։ 
[bookmark: _Hlk209541760]ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե) է դիմել ՀՀ կրթության, գիտության, մշակույթի և սպորտի նախարարությունը, հայտնելով, որ 2025 թվականի նոյեմբերի 1-ին լրացել է 2022 թվականի հոկտեմբերի 27-ին Կոմիտեի և Կազմակերպության միջև կնքված պետական սեփականություն հանդիսացող անշարժ գույքի անհատույց օգտագործման N 38/0022 պայմանագրի ժամկետը, սակայն ք․ Երևան Բագրատունյաց 48 հասցեում նախկինում տեղակայված մարզադպրոցի հիմնանորոգման աշխատանքները դեռևս ավարտված չեն՝ միաժամանակ խնդրելով  վերոնշյալ պայմանագրի ժամկետը երկարաձգել ևս մեկ տարով: 
Հաշվի առնելով, վերոգրյալը Կոմիտեի կողմից մշակվել է Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագիծը։
ՀՀ կառավարության 2021 թվականի փետրվարի 25-ի N 252-L որոշմամբ հաստատված հավելվածի 124-րդ կետով սահմանվում է, որ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով, ընդ որում ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ և արդեն իսկ լրացած ժամկետները փոփոխման ենթակա չեն, ուստի ներկայացված նախագծով առաջարկվում է Կոմիտեի և Կազմակերպության միջև կնքված պետական սեփականություն հանդիսացող անշարժ գույքի անհատույց օգտագործման պայմանագրում փոփոխություն կատարելու փոխարեն Կազմակերպության հետ կնքել անշարժ գույքի անհատույց օգտագործման նոր պայմանագիր՝ 1 տարի ժամկետով: 
Նախագծի ընդունման կապակցությամբ պետական բյուջեում ծախսերի ավելացում կամ պակասեցում չի նախատեսվում:
Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։
